КОМИ РЕСПУБЛИКАСА ВЕСЬКӦДЛАН КОТЫРЛӦН

ШУӦМ

«Коми Республика мутасын ярмангаяс котыртан да на вылын тöвар вузалан (удж вöчан, услугаяс сетан) пöрадок вынсьöдöм йылысь» Коми Республикаса Веськöдлан котырлöн 2011 во йирым тöлысь 11 лунся 456 №-а шуöмö вежсьöмъяс пыртöм йылысь

_______________________________

        Коми Республикаса Веськöдлан котыр шуö:

        1.  Пыртны «Коми Республика мутасын ярмангаяс котыртан да на вылын тöвар вузалан (удж вöчан, услугаяс сетан) пöрадок вынсьöдöм йылысь» Коми Республикаса Веськöдлан котырлöн 2011 во йирым тöлысь 11 лунся 456 №-а шуöмö вежсьöмъяс содтöдын индöм серти.

        2. Тайö шуöмыс вынсялö сійöс официальнöя йöзöдан лунсянь.

       Коми Республикаса Юралысь                                        В. Гайзер

      Сыктывкар

     2012 вося рака тöлысь 5 лун

     74 №

Коми Республикаса Веськöдлан котырлöн

2012 во рака тöлысь 5 лунся 74 №-а шуöм дорö

СОДТӦД

ВЕЖСЬӦМЪЯС,

кутшöмъяс пыртсьöны «Коми Республика мутасын ярмангаяс котыртан да на вылын тöвар вузалан (удж вöчан, услугаяс сетан) пöрадок вынсьöдöм йылысь» Коми Республикаса Веськöдлан котырлöн 2011 во йирым тöлысь 11 лунся 456 №-а шуöмö

        «Коми Республика мутасын ярмангаяс котыртан да на вылын тöвар вузалан (удж вöчан, услугаяс сетан) пöрадок вынсьöдöм йылысь» Коми Республикаса Веськöдлан котырлöн 2011 во йирым тöлысь 11 лунся 456 №-а шуöмын:

        «Коми Республика мутасын ярмангаяс котыртан да на вылын тöвар вузалан (удж вöчан, услугаяс сетан) пöрадокын, мый вынсьöдöма шуöмöн (1 №-а содтöд),  (водзö – Пöрадок):

         1)  2 пункт гижны тадзи:

      «2. Ярманга лоö недырся сикасаöн да котыртсьö торйöн вузасян рынокö пырттöмöн асшöр мероприятие  моз, коді лоö восьсаöн став тöвар вöчысьяслы, вузасьысьяслы да ньöбасьысьяслы, коді нуöдсьö лöсялана сёрнитчöмъяс кырымалöм да вузöс  збыльмöдöм (удж вöчöм, услугаяс сетöм) могысь.

           Сэк, кор ярманга котыртысьöн лоö Коми Республикаса олöмö пöртысь власьт орган либö Коми Республикаын меставывса асвеськöдлан орган, ярманга нуöдöм йылысь решение примитсьö лöсялана органлöн нормативнöй инöда актöн.

           Нормативнöй инöда актын индыссьö:

           ярманга  котыртысьлöн нимпас;

           ярманга котыртöмлöн мог;

          ярманга нуöдан ин да кадколаст;

          ярманга сикас тайö Пöрадоклöн 3 пунктын индöм серти;

        ярманга вылын вузöс (вӧчӧм удж, сетӧм услуга) сикасъяс.

         Коми Республикаса олöмö пöртысь власьт органъяс либö Коми Республикаса меставывса асвеськöдлан органъяс ярманга котыртöм могысь вермасны корны отсöг юридическöй кывкутысьяслысь либö ас вылö уджалысьяслысь оланпастэчасын урчитöм пöрадок серти.

        Сэк, кор  ярманга котыртысьöн лоö юридическöй кывкутысь либö ас вылö уджалысь, ярманга нуöдан ин да кадколаст урчитсьöны Коми Республикаса олöмö пöртысь власьт органкöд, кодöс уполномочитöма Коми Республикаса канму эмбурöн вöдитчöм да веськöдлöм вылö, либö  Коми Республикалöн меставывса асвеськöдлан органкöд, кодлӧн веськӧдлӧм улӧ пырӧ  ярманга нуöдöмын вöзъян  мутас,  сёрнитчöмöн.      

       Ярманга нуöдан ин да кадколаст йылысь сёрнитчöм вылö юридическöй кывкутысь либö ас вылö уджалысь ярманга заводитчан лунöдз 15 календарнöй лунысь оз сёрöнджык ыстö Коми Республикаса олöмö пöртысь власьт органӧ либö Коми Республикаын меставывса асвеськöдлан органӧ форма серти шыöдчöм тайö Пöрадок дорö содтöдын индöм серти (водзö – заявление).

      Коми Республикаса олöмö пöртысь власьт орган либö Коми Республикаын меставывса асвеськöдлан орган шыöдчöм воан лунсянь 5 календарнöй лунöн видлалöны  воöм шыöдчöм да примитöны ярманга нуöдан ин да кадколаст нуöдöм серти сӧгласуйтӧм йылысь  либö сӧгласуйтны öткажитöм йылысь решение да ыстöны сійöс юридическöй кывкутысьлы либö ас вылö уджалысьлы.  Сэк, кор примитöны ярманга нуöдан ин да кадколаст йылысь сёрнитчöмын  öткажитöм йылысь решение, индыссьö решениеын подув, мый лоис öткажитöмлöн помкаöн.

        Ярманга нуöдан ин да кадколаст йылысь сёрнитчöмын öткажитöм йылысь решение примитсьö сэк, кор:

          1)  ярманга котыртысьöн торкöма ярманга нуöдан ин да кадколаст йылысь сёрнитчöм серти  шыöдчöмлöн пöрадок;

           2) ярманга нуöдан ин да кадколаст öтлаасьö мöд ярманга, уна йöза  либö йöзводзса мукöд мероприятие нуöдöмлöн инкöд да кадколасткöд;

           3) ярманга нуöдан иныс оз лöсяв оланпастэчаслöн корöмъяслы, кодъяс колöны ярманга нуöдан инъяслы.

         Ярманга нуöдан ин да кадколаст йылысь сёрнитчöмын öткажитöм йылысь решение пöлучитöм бöрын юридическöй кывкутысь либö ас вылö уджалысь тайö пунктöн урчитöм öткажитан подувсö бырöдöм бöрын вермö нöшта öтчыдысь шыöдчыны Коми Республикаса олöмö пöртысь власьт органӧ либö Коми Республикаса меставывса асвеськöдлан органӧ тайö пунктын урчитöм пöрадокын.

         Ярманга котыртысь юöртö ярманга нуöдан ин да кадколаст йылысь Коми Республикаын пытшкöс делöясса мутас органъясӧ, кутшöм  ведомствоувса мутасъясын кутас нуöдсьыны ярмангаыс, ярманга заводитчан лунсянь 5 календарнöй лунысь оз сёрöнджык.»;

         2) содтыны Пöрадоксö содтöдöн тайö вежсьöмъяс дорö содтöдын индöм серти.

 «Коми Республика мутасын 

ярмангаяс котыртан да на вылын тöвар вузалан

 (удж вöчан, услугаяс сетан) пöрадок вынсьöдöм йылысь»

 Коми Республикаса Веськöдлан котырлöн 

2011 во йирым тöлысь 11 лунся 456 №-а шуöмö пыртöм вежсьöмъяс дорö

СОДТӦД

«Коми Республика мутасын 

ярмангаяс котыртан да на вылын тöвар вузалан

 (удж вöчан, услугаяс сетан) пöрадок дорö

СОДТӦД

Ярманга нуöдан сёрнитчöм йылысь

ШЫӦДЧӦМ

   1. Ярманга котыртысь ________________________________________.

(юридическöй кывкутысьлöн тырвыйö либö дженьдöдöм нимпас, сы лыдын сылöн фирма нимпас, котыртан-инöда форма (юридическöй кывкутысьлы) либö ас вылö уджалысьлöн ним, вич да ов)

   2. Ярманга котыртысьлöн ин __________________________________.

(юридическöй кывкутысьлöн инпас либö ас вылö уджалысьлöн оланін)

  3. Юрнуöдысьлöн ним, вич, ов да йитчӧм вылӧ телефон________________________________________________________

     ____________________________________________________________.

(юридическöй кывкутысьяслы да ас вылö уджалысьяслы)

  4. Ярманга нуöдан ин да кадколаст___________________________________.

(индыны олан пунктлысь нимпас, район да инпас пасъяс, ярманга нуöдан кадпас (кадколаст) да уджалан кад)

   5. Ярмангалöн сикас да ним ______________________________________.

  6. Ярманга вылын  вузöс сикас, вӧчӧм удж да сетӧм услуга лыддьöг_______________________________________

______________________________________________________________.

  7. Ярманга вылын тöвар вузалöм (удж вöчöм, услугаяс сетöм) могысь места лыд _______________________,  сы лыдын сетöма:

юридическöй кывкутысьяслы _____________,

ас вылö уджалысьяслы  _________________ ,

гражданалы (сы лыдын крестьянин (фермер) овмöс нуöдысь либö сад вöдитысь, град выв пуктас вöдитысь, скöт видзысь гражданалы) ____________________.

 Ярманга котыртысь ___________  ________________________________».

                                                кырымпас     (инициалъяс, ов, кадпас)

Исп. Шомысова А., 5737 зн.

